
საქართველოს ფინანსთა მინისტრის 
2017 წლის 13 იანვრის N6 ბრძანებით 
ცვლილება შევიდა „გადასახადების 
ადმინისტრირების შესახებ“ საქართველოს 
ფინანსთა მინისტრის 2010 წლის 31 
დეკემბრის N996 ბრძანებაში. ცვლილებით 
XV1 თავი, რომელიც განსაზღვრავს 
მიკროსიმძლავრის ელექტროსადგურის 
მფლობელ საცალო მომხმარებელსა 
და განაწილების ლიცენზიანტს შორის 
გამანაწილებელ ქსელში მიწოდებული 
ელექტროენერგიის დღგ-ით დაბეგვრის 
წესს.

აღნიშნული თავი უკავშირდება 
საქართველოს საგადასახადო კოდექსის 
168-ე მუხლის მე-4 ნაწილს, რომლის 
თანახმადაც დღგ-გან ჩათვლის 
უფლებით გათავისუფლებულია 
ელექტროენერგიისა და გარანტირებული 
სიმძლავრის მიწოდება, გარდა 
ელექტროენერგიის მომხმარებლისათვის 
(„ელექტროენერგეტიკისა და ბუნებრივი 
გაზის შესახებ“ საქართველოს კანონით 
განსაზღვრული პირებისათვის) 
მიწოდებისა, აგრეთვე გადაცემის ან/და 
დისპეტჩერიზაციის მომსახურება.

ბრძანებაში შესული ცვლილებით 
განიმარტა ვინ შეიძლება იყოს აღნიშნული 
ელექტროენერგიის მომხმარებელი. 
აგრეთვე, განიმარტა ცნებები: 
მიკროსიმძლავრის ელექტროსადგური, 
გამანაწილებელი ქსელი და ლიცენზიის 
მფლობელი.

საქართველოს ფინანსთა მინისტრის 
2017 წლის 16 იანვრის N7 ბრძანებით 
ცვლილება შევიდა „გადასახადების 
ადმინისტრირების შესახებ“ საქართველოს 
ფინანსთა მინისტრის 2010 წლის 31 
დეკემბრის N996 ბრძანებაში. ცვლილებით 
დამტკიცდა მოგების გადასახადის ახალი 
მოდელის შესაბამისი დეკლარაციის 
ფორმა და გამოქვეყნდა მისი შევსების 
წესი.

ცვლილების მოქმედება ვრცელდება 
2017 წლის 1 იანვრიდან მოქმედ 
სამართლებრივ ურთიერთობებზე და 
ძალაშია 2017 წლის 16 იანვრიდან.

Sinaarsi 

  დღგ-სგან გათავისუფლება

  მოგების გადასახადის ახალი დეკლარაცია

  ტოტალიზატორის ყოველთვიური დეკლარაცია

  შეღავათიანი დაბეგვრის მქონე ქვეყნების  

     ჩამონათვალია

ასევე განისაზღვრა მიკროსიმძლავრის 
ელექტროსადგურის მფლობელ 
საცალო მომხმარებლის მიერ 
გამანაწილებელ ქსელში მიწოდებული 
და გამანაწილებელი ქსელიდან 
მიღებული ელექტროენერგიის დღგ-
ით დაბეგვრის საკითხი.

ცვლილება ძალაშია 2017 წლის 13 
იანვრიდან.

პუბლიკაციაში მოცემულია 
მნიშნველოვანი საკანონმდებლო 
სიახლეები და ცვლილებები 
საგადასახადო კოდექსში, რომელზეც 
ყურადღება უნდა გაამახვილოს 
ბიზნესმა. გთხოვთ, მიმართოთ 
ბიდიოს პროფესიონალებს 
პუბლიკაციაში მოცემული საკითხების 
კონკრეტული სიტუაციებისთვის 
განსახილველად. 

mixeil enuqiZe

menukidze@bdo.ge 

 წაიკითხეთ მეტი www.bdo.ge 

ეს პუბლიკაცია მომზადებულია 
კონკრეტულ თემაზე, მაგრამ ზოგადი 
დებულებების გამოყენებით, 
ამიტომ განკუთვნილია მხოლოდ 
ზოგადი სახელმძღვანელოს სახით 
გამოყენებისთვის. დაუშვებელია 
კონკრეტული სიტუაციების 
მოგვარებისათვის ამ პუბლიკაციის 
გამოყენება, ან მასში მოცემულ 
ინფორმაციაზე დაყრდნობა 
პროფესიული კონსულტაციის გარეშე. 

publikaciis 

Sesaxeb

საქართველოს მთავრობის N615 
დადგენილებით დამტკიცდა შეღავათიანი 
დაბეგვრის მქონე ქვეყნების ახალი 
ჩამონათვალი.

აღსანიშნავია, რომ დადგენილებით 
ჩამონათვალი გაიყო ორ ნაწილად, 
რომელთაგან პირველი ნაწილი, 
უპირობოდ მიიჩნევა შეღავათიანი 
დაბეგვრის მქონე ქვეყნად.

მეორე სიაში შემავალი ქვეყნები 
შეღავათიანი დაბეგვრის მქონე 
ქვეყნად განიხილება საქართველოს 
საგადასახადო კოდექსის 982 მუხლის მე-6 
ნაწილის შესაბამისად, რაც გულისხმობს, 
რომ  აღნიშნული ქვეყანა ან/და ქვეყნის 
ცალკეული ტერიტორიები ამ ნაწილში 
ითვლება შეღავათიანი დაბეგვრის მქონე 
ქვეყნად, თუ ადგილი აქვს ერთ-ერთ 
შემდეგ პირობას:

   ქვეყნის კანონმდებლობით იურიდიული 
პირი თავისუფლდება მოგების 
გადასახადისგან; 

   იურიდიული პირის მიერ მიღებულ ან/
და განაწილებულ მოგებაზე დაწესებული 
არ არის მოგების გადასახადი ან მოგების 
გადასახადის განაკვეთი საქართველოში 
არსებული მოგების გადასახადის 
განაკვეთის 1/3-ს არ აღემატება.

შესაბამისად, თუ გადასახადის 
გადამხდელი განახორციელებს 
ოპერაციებს ამ მეორე სიის რომელიმე 
ქვეყნის რეზიდენტთან, ცალკეულ 
შემთხვევაში უნდა დადგინდეს 
კონკრეტული არარეზიდენტი 
სარგებლობს თუა არა ზემოთ 
ჩამოთვლილი ორი შეღავათიდან 
ერთ-ერთით. თუ სარგებლობს, მაშინ 
ეს ოპერაცია განიხილება როგორც 
შეღავათიანი დაბეგვრის მქონე 
ქვეყანასთან განხორციელებული  
ოპერაცია.

ამასთან, დადგენილების თანახმად, 
თუ ჩამონათვალით განსაზღვრულ 
ქვეყანასა და საქართველოს შორის 
არსებობს საქართველოს პარლამენტის 
მიერ რატიფიცირებული და ძალაში 
შესული საერთაშორისო შეთანხმება, 
შემოსავლებსა და კაპიტალზე ორმაგი 
დაბეგვრის თავიდან აცილებისა და 
გადასახადების გადაუხდელობის 
აღკვეთის შესახებ, აღნიშნული ქვეყანა 
შეღავათიანი დაბეგვრის მქონე ქვეყნად 
ითვლება მხოლოდ მოგების გადასახადის 
მიზნებისთვის.

დადგენილება ძალაშია 2017 წლის 1 
იანვრიდან.

საქართველოს ფინანსთა მინისტრის 
2017 წლის 30 იანვრის N29 ბრძანებით 
ცვლილება შევიდა „გადასახადების 
ადმინისტრირების შესახებ“ საქართველოს 
ფინანსთა მინისტრის 2010 წლის 31 
დეკემბრის N996 ბრძანებაში. რომლითაც 
დამტკიცდა ტოტალიზატორის სისტემურ-
ელექტრონული ფორმით მომწყობი 
ფიზიკური პირის საშემოსავლო 
გადასახადის ყოველთვიური 
დეკლარაციის ფორმა და შევსების წესი.

აღნიშნული ცვლილება განაპირობა 
საქართველოს საგადასახადო კოდექსის 
ჩანაწერმა, რომლის თანახმადაც 
პირისთვის ტოტალიზატორის სისტემურ-
ელექტრონული ფორმით მოწყობის 
ნაწილში საანგარიშო პერიოდია 
კალენდარული თვე. 

ცვლილების მოქმედება ვრცელდება 
2017 წლის 1 იანვრიდან წარმოშობილ 
სამართლებრივ ურთიერთობებზე და 
ძალაშია 2017 წლის 31 იანვრიდან.

ბიდიო

ი. თარხნიშვილის 2 
0179 თბილისი, საქართველო 
T.: +995 32 254 58 45 
T.: +995 32 218 81 88 
@ bdo@bdo.ge 

   www.bdo.ge

ეს პუბლიკაცია მომზადებულია კონკრეტულ თემაზე, მაგრამ ზოგადი დებულებების 
გამოყენებით, ამიტომ განკუთვნილია მხოლოდ ზოგადი სახელმძღვანელოს სახით 
გამოყენებისთვის. დაუშვებელია კონკრეტული სიტუაციების მოგვარებისათვის 
ამ პუბლიკაციის გამოყენება, ან მასში მოცემულ ინფორმაციაზე დაყრდნობა 
პროფესიული კონსულტაციის გარეშე. გთხოვთ, მიმართოთ ბიდიოს პუბლიკაციაში 
მოცემული საკითხების კონკრეტული სიტუაციებისთვის განსახილველად. 
ბიდიო, მისი პარტნიორები და თანამშრომლები არ იღებენ პასუხისმგებლობას ამ 
პუბლიკაციაზე დაყრდნობით მიღებული გადაწყვეტილებების შედეგებზე.

შპს ბიდიო არის საქართველოში რეგისტრირებული შეზღუდული პასუხისმგებლობის 
საზოგადოება, რომელიც წარმოადგენს გაერთიანებულ სამეფოში რეგისტრირებული 
გარანტიით შეზღუდული კომპანიის – “ბიდიო ინტერნეშენალ ლიმიტედის” წევრს და 
შედის ბიდიოს დამოუკიდებელი ფირმების საერთაშორისო ქსელის შემადგენლობაში.

ბიდიო არის საერთო სავაჭრო სახელი ბიდიოს ქსელისა და მისი თითოეული წევრი 
ფირმისათვის.




